
23 oktyabr 2024-cü il, çərşənbəXalq qəzeti 13C O P 29

Almaniyanın ölkəmizdəki səfiri-
nin müavini Hayko Şvarts Bakıda 
keçirilən “Azərbaycanda dəmiryol 
texnologiyalarında innovasiyalar: Al-
man şirkətləri üçün tərəfdaşlıqlar və 
imkanlar” adlı forumunda 2rta 'əh-
lizin sıfır tullantılarla ekoloMi təmiz 
nəqliyyat marşrutuna çevrilmək üçün 
böyük potensiala malik olduğunu bil-
dirib. 

O, respublikamızın əsas nəqliyyat 
mərkəzi kimi rolunun getdikcə artdığını 
qeyd edərək 3 il yarım əvvəl Azərbayca-
na gəldikdə burada Transxəzər Nəqliyyat 
Dəhlizini (Orta Dəhliz) durğun vəziyyətdə 
gördüyünü  vurğulayıb: “/akin son illərdə 
bu sahədə vəziyyət xeylu dəyişib. Hazırda 
bu marşrut təkcə dindən Avropaya mal-
ların daşınmasını deyil, həm də regional 
əlavə dəyər zəncirlərinin yaradılmasına 
töhfə verməyə başlayıb. Dəmir yolları və 
limanların bu proseslərdə mərkəzi rol oy-
naması gerçəkləşib”. 

Hayko Şvartsın sözlərinə görə,  
COP29-a hazırlıqlar fonunda ekoloji da-
yanıqlıq məsələsi xüsusi önəm daşıyır və 
Azərbaycan enerji istehsalçısı kimi rolun-
dan əlavə, Orta Dəhlizi sıfır tullantılarla 
gerçəkləşdirən “yaşıl” marşruta çevirmək 
üçün fəal səy göstərir. “Azərbaycan Də-
mir Yolları” QSC-nin Tədqiqat və Inkişaf 
Mərkəzinin rəhbəri vəzifəsini icra edən 
Orxan Əhmədzadə isə ölkəmizin Avropa 
və Asiyanın kəsişməsində yerləşməsinin 
respublikamıza Orta Dəhliz kimi marşrut-
larda  önəmli yer tutmağa imkan verdiyini 
bildirib.  

ADY rəsmisi onu da əlavə edib ki, 
dəmir yolu sektoru Azərbaycanın inki-
şafı üçün kritik əhəmiyyətə malikdir və 
investisiyaların cəlb olunmasında, ticarət 
həcminin artırılmasında əsas rol oynayır: 
“Bu layihələr Azərbaycanın qlobal təchi-
zat zəncirlərində əsas halqa kimi mövqeyi-
ni gücləndirmək üçün daha geniş səylərin 
bir hissəsidir”. Qeyd edək ki, Azərbaycan  
Orta Dəhlizin inkişafına daim önəm verib, 
bu istiqamətdə reallaşdırılan layihələrin 
gerçəkləşdirilməsini diqqət mərkəzində 
saxlayıb. Prezident Ilham Əliyev çıxışla-
rının birində bu gün nəqliyyat dəhlizinə   
heç vaxt olmadığı qədər ehtiyac yarandığı-
nı, dindən gələn və Azərbaycandan keçən 
yüklərin ildən-ilə artdığını vurğulayıb. 

Azərbaycanda ölkəmizlə bağlı olan bü-
tün  nəqliyyat marşrutlarının, o cümlədən 
Orta Dəhlizin inkişafına hər zaman xüsusi 
diqqət yetirilib. Bununla əlaqədar bir sıra 
mühüm layihələr və proqramlar reallaşdı-
rılıb. Belə ki, dövlət başçısının rəhbərliyi 
ilə “Azərbaycanda avtomobil yolları şə-
bəkəsinin yeniləşməsinə və inkişafına dair 
2006±2015-ci illər üzrə Dövlət Proqramı”, 
“Azərbaycan Respublikasında nəqliyyat 
sisteminin inkişafına dair (2006±2015-ci 
illər) Dövlət Proqramı”, “Bakı şəhərində 
nəqliyyat sisteminin təkmilləşdirilməsi 
üzrə 2008±2013-cü illər üçün əlavə Təd-
birlər Planı”, “Azərbaycan Respublikasın-
da avtomobil yolları şəbəkəsinin yeniləşdi-
rilməsi və inkişafına dair Dövlət Proqramı 
(2006±2015-ci illər)”, “Azərbaycan Res-
publikasında dəmir yolu nəqliyyat siste-
minin 2010±2014-cü illərdə inkişafına dair 
Dövlət Proqramı” və s. müxtəlif istiqamət-
ləri əhatə edən çoxsaylı proqramlar uğurla 
həyata keçirilib.

Azərbaycanın nəqliyyat dəhlizlərində 
rolunun artırılması baxımında 2023-cü il 
noyabrın 23-də Prezident Ilham Əliyevin 
müvafiq sərəncamı ilə təsdiqlənən “Azər-
baycan Respublikasının ərazisindən keçən 
beynəlxalq nəqliyyat dəhlizlərinin tranzit 
potensialının artırılmasına və tranzit yük-
daşımaların təşviqinə dair 2024í2026-
cı illər üçün Fəaliyyət Planı” da mühüm 

önəm daşıyır. 
Məhz yuxarıda sadalananların nəti-

cəsidir ki, Azərbaycanda qarşıya 2030-cu 
ilə qədər yükdaşıma həcmlərini illik 30 
milyon tona çatdırmaq kimi iddialı vəzifə  
qoyulub. Respublikamız  təkcə ötən il, təx-
minən, 18-19 milyon ton yük daşınması ilə 
bu sahədə rekord göstəricilərə nail olub. 
Orta Dəhlizə gəldikdə isə qeyd edək ki, 
cari ilin yanvar±iyun aylarında bu marş-
rutla yükdaşımaların həcmi ötən ilin eyni 
dövrü ilə müqayisədə 65 faiz artaraq 2,1 
milyon ton olub. Qeyd edək ki, 2023-cü 
ildə Orta dəhliz ilə yükdaşımaların həcmi 
2022-ci illə müqayisədə yenə də 65 faiz ar-
taraq 2,7 milyon ton təşkil edib.

Dünya Bankının hesabatında 2030-cu 
ilə qədər Orta Dəhliz boyunca daşımaların 
həcminin 2021-ci illə müqayisədə 3 dəfə 
artacağı və yüklərin daşıma müddətinin 2 
dəfə azalacağı proqnozlaşdırılır. Eyni za-
manda investisiya və əməliyyat təkmilləş-
dirmələrinin düzgün kombinasiyası vasitə-
silə bu dəhlizin transkontinental ticarətin 
iqtisadi və siyasi davamlılığına əhəmiy-
yətli töhfə verə biləcəyi bildirilir. Bundan 
başqa, adıçəkilən layihə dəniz limanlarına 
çıxış vasitəsilə dinə, Avropaya və dünya-
nın digər regionlarına etibarlı marşrutu 
gerçəkləşdirməklə Mərkəzi Asiya və Cə-
nubi Qafqazın potensialının inkişafını şərt-
ləndirir. 

Hazırda marşrut din±Qazaxıstan sər-
hədindən başlayır və Qazaxıstan, Xəzər 
dənizi, Azərbaycan və Gürcüstan ərazisin-
dən keçərək Avropaya qədər uzanır. Bütün 
marşrut boyunca vahid tarif yaradılıb, “va-
hid pəncərə” prinsipi tətbiq olunur.

dini Avropa Ittifaqı ilə Mərkəzi Asiya, 
Qafqaz və Türkiyə vasitəsilə birləşdirən 
Orta Dəhliz ölkəmizin iqtisadi maraqlarını 
əks etdirən irihəcmli beynəlxalq layihədir. 
Bu layihə ilə əlaqədar fəaliyyətin gücləndi-
rilməsi Qərblə Şərq arasında körpü rolunu 
oynayan Azərbaycan üçün mühüm önəm 
daşıyır.

dinin “Bir kəmər, bir yol” layihəsinin 
bir hissəsi kimi Orta Dəhliz, həmçinin ta-
rixi Ipək Yolunun ən mühüm komponent-
lərindən biri kimi dəyərləndirilir. Buna 
görə də bu dəhliz üzrə tranzit müddətinin 
2024-cü ildə 18-23 gündən 14-18 günə, o 
cümlədən Qazaxıstan ərazisində 6 gündən 
5 günə endirilməsi planlaşdırılır.

Iqtisadi şərhçi Emin Bağırovun sözlə-
rinə görə, beynəlxalq və regional nəqliyyat 
dəhlizlərinin inkişafı iqtisadiyyatımızın 
səmərəliliyinin artırılmasına müsbət təsir 
göstərir. Eyni zamanda, nəqliyyat, inf-
rastruktur və logistika sahələrində birgə 
layihələr dövlətimizin iqtisadi imkanları-
nı genişləndirir, əhəmiyyətini artırır. Bu 
məsələdə Orta Dəhlizin inkişaf potensialı 
daha çox diqqət çəkir. Beynəlxalq Valyuta 

Fondu sözügedən marşrutun səmərəliliyini 
yüksətmək üçün bir sıra layihələrin reallaş-
dırılmasına zəruri ehtiyac görür. Məsələn, 
adıçəkilən beynəlxalq maliyyə qurumu  
infrastrukturda gecikmələri azaltmaq 
məqsədilə sərhəd-keçid prosedurlarının 
optimallaşdırılması, nəqliyyat sənədlərinin 
rəqəmsallaşdırılması və bu dəhlizin əhatə 
etdiyi ölkələr üzrə tənzimləmə, icazə və 
tariflərin uyğunlaşdırılması üçün avtomat-
laşdırmanı qarşıya təxirəsalınmaz vəzifə 
kimi qoyur.     

Azərbaycan Orta Dəhlizin inkişafı 
istiqamətində hazırda dəniz, dəmir, av-
tomobil yolları, hava nəqliyyatı ilə bağlı 
genişmiqyaslı layihələr həyata keçirir. Bu 
isə Azərbaycan, Gürcüstan, Qazaxıstan və 
Türkiyənin sözügedən marşrutun potensi-
alının tam hərəkətə gətirilməsi  məqsədilə 
2022-ci ildə imzalanan və  2022±2027-ci 
illəri əhatə edən Yol Xəritəsinə, eləcə də 
özünün müəyyənləşdirdiyi uzunmüddət-
li strategiyaya sadiqliyinin ifadəsi olaraq 
respublikamızın nəqliyyat və logistika 
dəhlizinə çevrilməsi yolunda atdığı inamlı 
addımların təsdiqidir.    

Qeyd edək ki, Asiya ilə Avropanı bir-
ləşdirən Orta Dəhliz ideyası dünyada baş 
verən gərgin geosiyasi proseslər fonunda 
irəli sürülüb.  2014-cü ilin fevral ayında 
Azərbaycan, Qazaxıstan və Gürcüstanın 
müvafiq strukturlarının iştirakı ilə bu la-
yihə həyata vəsiqə alıb. Sonradan layihəyə 
Ukrayna, Rumıniya və Polşa da qoşulub. 

Hazırda din±Qazaxıstan sərhədindən 
başlayan marşrut Qazaxıstan, Xəzər dəni-
zi, Azərbaycan və Gürcüstan ərazisindən 
keçərək Avropaya qədər uzanır. Orta Dəh-
liz təkcə Azərbaycanın deyil, regiondakı 
digər dövlətlərin də iqtisadi maraqlarını 
əks etdirən irihəcmli beynəlxalq nəqliy-
yat layihəsidir. Onun iqtisadi baxımdan 
səmərəli olması ilə yanaşı, siyasi əhəmiy-
yəti də az deyil. Indi dünyanın ən iddialı 
iqtisadi proqramı hesab olunan, din və Av-
ropanı inkişaf etmiş yollar, yüksək sürətli 
dəmir yolu xətləri, elektrik xətləri, liman-
lar, boru kəmərləri və digər mühüm inf-
rastruktur vasitələri ilə birləşdirməyi hə-
dəfləyən bu layihə 65 ölkəni və dünya üzrə 
ümumi daxili məhsulun 40 faizini əhatə 
edir. Dünya Bankının məlumatına görə, 
hazırda dəhliz boyunca yerləşən 70 ölkədə 
(din istisna olmaqla) “Bir kəmər±bir yol” 
təşəbbüsü çərçivəsində investisiyalar 575 
milyard ABŞ dolları təşkil edir.

2rta 'əhliz də “yaşıl”laşır  

Azərbaycan±din təmiz enerji əməkdaşlığı

Energetika Nazirliyinin məlumatına görə, dində səfərdə olan nazir  
Pərviz Şahbazovun bir sıra şirkət rəhbərləri ilə keçirdiyi   görüşlərdə iki 
ölkə arasında strateMi tərəfdaşlığın qurulması haqqında Birgə Bəyannamənin 
qəbulu və dövlət başçılarının münasibətlərin hərtərəÀi inkişafını təşviq edən 
siyasi  müstəvidə “yaşıl” enerMi əməkdaşlığının inkişafı diqqət mərkəzində 
olub.

“China Energy International Group 
Co.,/td.” şirkətinin vitse-prezidenti və 
“China Energy Overseas Investment 
Co.,/td.” şirkətinin sədri /in Xiadon ilə 
görüşdə Azərbaycanın enerji sisteminə 
əlavə həcmlərdə bərpaolunan enerji güclə-
rinin inteqrasiyası, Xəzər dənizində külək 
enerjisi layihələrinin həyata keçirilməsi, 
alternativ enerji avadanlıqlarının yerli is-
tehsalının təşkili və “yaşıl” enerji dəhliz-
ləri üzrə tərəfdaşlıq məsələləri müzakirə 
edilib. Füzuli rayonunda 60 MVt-lıq və 
100 MVt-lıq günəş elektrik stansiyaları-
nın tikintisinin icra vəziyyəti və şəbəkəyə 
qoşulma imkanları dəyərləndirilib, Icra 
Müqaviləsinin tezliklə imzalanmasının zə-
ruriliyi qeyd edilib.

Söhbət zamanı “China Energy” şirkəti 

ilə günəş və  külək enerjisi layihələrinin 
icrası istiqamətində müzakirələr aparmaq,   
prioritet istiqamətlərdə əməkdaşlığa başla-
maq üçün Işçi Qrupunun yaradılması razı-
laşdırılıb, bütün bu məsələləri əhatə edən 
müvafiq Anlaşma Memorandumunun im-
zalanması niyyəti ifadə olunub. 

“China Energy”nin vitse-prezidenti 
Azərbaycanda külək və günəş enerjisi la-
yihələrinə investisiyaların genişləndiril-
məsi niyyətində olduğunu bildirib. Şirkət 
tərəfindən Azərbaycanda külək turbinləri 
və onların bəzi komponentlərinin istehsalı, 
həmçinin tədqiqat mərkəzi ilə bağlı əmək-
daşlığa dəstək ifadə edilib. Söhbət zama-
nı COP29-da Enerji Günü çərçivəsində 
əməkdaşlığa dair məsələlərə də toxunulub.

“China Datang Corporation /imited” 

şirkətinin idarə heyətinin sədri =ou /ei ilə 
görüşdə isə Azərbaycanın “Bir kəmər, Bir 
yol” təşəbbüsünün fəal iştirakçısı olaraq 
enerji və nəqliyyat sahələrində mühüm la-
yihələrdə iştirakından, ikitərəfli əlaqələrin 
inkişafında enerji əməkdaşlığının vacib 
rolundan və ölkəmizin etibarlı enerji təchi-
zatçısı missiyasının “yaşıl” enerji ilə geniş-
ləndirilməsində din şirkətləri ilə tərəfdaş-
lığın əhəmiyyətindən bəhs edilib. 

Bildirilib ki, Azərbaycan Avropaya 
“yaşıl” enerjinin ixracı üçün Xəzər də-
nizindən keçən “yaşıl” enerji dəhlizləri 
təşəbbüsləri ilə çıxış edir və bu istiqamətdə 
Avropa ölkələri, Türkiyə, Qazaxıstan və 
gzbəkistanla sıx əməkdaşlıq edir. din isə 
bu layihələrdə investor, texnologiya təmi-
natçısı kimi fəal rol oynaya bilər. 

Söhbət zamanı qeyd olunub ki, iki ölkə 
arasında strateji tərəfdaşlığa dair Bəyan-
namə hər iki tərəfin qlobal iqlim dəyişikli-
yi problemlərinin həllində enerji əməkdaş-
lığını gücləndirməsini təşviq edir. “China 
Datang” şirkətinin yalnız ölkədə deyil, din 
xaricində də karbon izinin idarə edilmə-
sində təcrübəsinin olduğunu deyən qurum 
rəsmisi enerji transformasiyasına töhfə 
verməyə hazır olduqlarını bildirib.

Energetika nazirinin “HuaZei” şirkə-
tinin ictimai əlaqələr üzrə prezidenti Kai 
Song ilə  görüşündə isə Azərbaycan və 
“HuaZei”   arasında enerji sektorunda 
əməkdaşlıq perspektivləri müzakirə olu-
nub. Bu əməkdaşlıq çərçivəsində “Hu-
aZei” şirkətinin texnoloji potensialı və 
rəqəmsal enerji sahəsindəki təcrübəsinin 
Azərbaycanın “yaşıl” enerji layihələri ilə 
vəhdətinin enerji keçidi və enerji təhlükə-
sizliyinə mümkün töhfələrindən danışılıb.  

“COP atəşkəsi”nə çağırış geniş dəstək qazanır
Ekologiya və təbii sərvətlər naziri, C2P29-un müəyyən olunmuş 

prezidenti Muxtar Babayev yerli mediaya müsahibəsində Azərbaycanın iqlim 
konfransında müzakirə məqsədilə irəli sürdüyü 14 təşəbbüsdən birinin “C2P 
atəşkəsi” çağırışı olduğunu bildirib.

Muxtar Babayev hesab edir ki, bu 
təşəbbüs həm müxtəlif ölkələrin və bey-
nəlxalq təşkilatların, xüsusilə də cəmiyyət-
lərin müxtəlif təbəqələrinin nümayəndələ-
rinin marağındadır: “Yüzlərlə beynəlxalq 
təşkilat və onlarla ölkə Azərbaycanın bu   
“COP atəşkəsi” çağırışına qoşulub. Fik-
rimcə, xüsusilə belə bir vaxtda bu təşəb-
büs, bütövlükdə, regionun maraqlarına 

cavab verir”.
COP29-un müəyyən olunmuş prezi-

denti təəssüflə qeyd edib ki, bu gün dünya-
da 52 münaqişə ocağı var. Təsəvvür edin, 
qlobal miqyasda 52 münaqişə mövcuddur� 
Bu isə o deməkdir ki, bütün bu hərbi fəallıq 
təkcə insan itkilərinə deyil, həm də tonlar-
la buxar emissiyasının atmosferlə təmasına 
səbəb olur. Bu istiqamətdə həyata keçirilən 
bütün fəaliyyətlər və atmosferə buraxılan 
tullantılar həm iqlimə, həm də təbiətə mən-
fi   təsir göstərir. Məhz buna görə də iqlim 
konfransı Azərbaycan üçün son dərəcə mü-
hüm önəm daşıyır.  

Dəmir yollarımız da  
karbonla mübarizəyə qoşulur

Bakıda keçirilən “Azərbaycanda dəmiryol texnologiyalarında 
innovasiyalar: Alman şirkətləri üçün tərəfdaşlıqlar və imkanlar” adlı 
forumunda  qurumun Tədqiqat və İnkişaf Mərkəzinin rəisi vəzifəsini icra 
edən 2rxan Əhmədzadə “Azərbaycan 'əmir Yolları”nda  dekarbonizasiya 
strategiyası və ekoloMi təmiz texnologiyalara investisiyaya, bərpaolunan 
enerMi mənbələrindən istifadəsinə və enerMi səmərəli infrastrukturun 
modernləşdirilməsinə yönəlmiş fəaliyyət planı hazırlandığını bildirib. 

Qeyd edilir ki, dayanıqlı inkişaf  
“Azərbaycan Dəmir Yolları”nın inkişaf 
strategiyasının əsas hissələrindən biridir: 
“Biz dekarbonizasiya strategiyası və fəa-
liyyət planı hazırlayırıq. Bu plana eko-
loji təmiz texnologiyalara investisiyalar, 
bərpaolunan enerjidən istifadə və enerji 
səmərəliliyini artırmaq üçün infrastruktu-
run modernləşdirilməsi daxildir. Gələcək-
də Azərbaycan dəmir yolları təhlükəsizlik, 
səmərəlilik və real vaxt rejimində qərar qə-
bulu proseslərini yaxşılaşdırmaq üçün süni 
intellektin geniş tətbiqini də planlaşdırır”.  

Qurum rəsmisi daha sonra bildirib ki, 
süni intellekt infrastrukturun monitorinqi, 
hərəkət tərkibinin və infrastrukturun texni-
ki xidmət tələblərinin proqnozlaşdırılması, 

qatar cədvəllərinin idarə edilməsi və yük-
lərin emalının optimallaşdırılması üçün 
istifadə olunacaq. Bu, daha sürətli geri dö-
nüş, daha yüksək dəqiqlik və biznes üçün 
daha etibarlı xidmətlər təmin edəcək.

Konfrans qonaqlarının 50 faizi 
tüstüsüz avtobuslarla daşınacaq

BMT-nin İqlim 'əyişmələri üzrə dərçivə Konvensiyasının TərəÀər 
Konfransının 29-cu sessiyası (C2P29) üçün avtobus parkının 50 faizi “yaşıl” 
avtobuslarla təchiz olunub.

COP29 Əməliyyat Şirkətinin Koordi-
nasiya Şurasının üzvü Ayan Nəcəf Bakıda 
keçirilən “ESG hesabatlarının anlaşılma-
sı və təhlili ekoloji, sosial və korporativ 
idarəetmə” mövzusunda keçirilən seminar-
da  bildirib. Onun sözlərinə görə, COP29 
çərçivəsində nəqliyyatda dayanıqlılıq 

məsələləri nəzərə alınaraq avtomobil par-
kına 150-dən çox elektrikli avtomobil 
daxil edilib.  

Səhifəni hazırladı:  
Vaqif BAYRAMOV 

